
10 дәріс. Ішкітұлғалық медиатехнология: индивидпен тілдесу-пікірлесу әсері және оның  проблемалары.
Ішкітұлғалық (аутокоммуникация немесе интерперсоналық) коммуникациялық технология әр индивидтің өзімен-өзі коммуникацияға түсуінің ең бір шиыршық атқан көрінісі.Осы ретте Шекспир, Мұхтар Әуезов, Ғабит Мүсрепов драмалық шығармаларындағы монологтарды еске алайық. Ішкітұлғалық коммуникация өзін-өзі бағалау (самооценка), өзін-өзі саралау (самоанализ), өзіндік пайымды көрсету (самовыражение), өзін-өзі таныстыру (самопрезентация), тіршілік мән-мағынасын іздеу, өзін-өзі зәрулендіру (самоактуализация) және өзін-өзі дамытумен (саморазвитие) тығыз байланысты. Мен кіммін? Неге, кім үшін, не үшін өмір сүремін? Әлем туралы, өзім туралы мен не біліп үлгердім? Мен өз өмірімде не бітіре алдым, не бітіре алмадым? Мен өлгеннен кейін соңымда не қалады? Қалай өмір сүріп жатырмын? Кім үшін өмір сүріп келемін – өзім үшін бе, әлде бөтен біреу үшін бе? Ерте ме, кеш пе дәл осы тақылеттес сауалдарды әр адама өз-өзіне қояды.

